
19. Swied il-Qalb 

 

 

Fil-wied ta’ qalbi 

hemm biss 

ħaxix u xtieli niexfa, 

ġebel u ramel … 

jekk tilmaħ xi taqtira 

din mhux t’ilma fejjiedi 

iżda ta’ dmugħ li jaħraq 

u jkompli jnixxef 

 

Dan l-aħħar  

fit-tarf tal-wied ta’ qalbi 

jien poġġejt Kurċifiss  

fqajjar tal-għuda, 

b’kuruna tax-xewk f’rasu, 

b’idejh u saqajh imċarrta 

bl-imsiemer, 

b’qalbu minfuda b’lanza, 

iħares lejn is-sema 

u jgħajjat: 

“Missier, Missier 

għaliex abbandunajtni?” 

